V – XI класс өсөн башҡорт теленән эш программаһына аннотация

Төп мәктәп сығарылыш уҡыусыларының башҡорт теленән программаһы үҙләштереүҙең шәхси һөҙөмтәләре булып түбәндәгеләр тора:
1) башҡорт телен башҡорт халҡының төп милли-мәҙәни ҡиммәте булараҡ аңлау, интеллектуаль, ижади һәләтлектәрен һәм шәхестең мораль-этик сифаттарын үҫтереүҙә туған телдең ролен, уның мәктәптә белем алыу прцесындағы әһәмиәтен билдәләү;
2) башҡорт теленең эстетик ҡиммәтен аңлау; туған телгә ҡарата ихтирам, уның менән ғорурланыу тойғоһо тәрбиәләү; милли мәҙәни сағылыш булараҡ, башҡорт теленең таҙалығын һаҡлау тураһында  хәстәрлек күреү; телмәр үҙ камиллаштырыуға ынтылыу;
3) аралашыу процесында кәрәкле һүҙлек запасына эйә булыу һәм үҙ фекереңде иркен еткереү өсөн тейешле грамматик  сараларҙы үҙләштереү; үҙ телмәреңде күҙәтеү һәм уны баһалау күнекмәһен булдырыу.
Башҡорт теле программаһын үҙләштереүҙең метапредмет һөҙөмтәләре булып:
· телмәр эшмәкәрлегенең бөтә төрҙәрен үҙләштереү;
аудирование  һәм уҡыу:
· телдән һәм яҙма хәбәр иткән мәғлүмәтте (коммуникатив йүнәлеш, текст темаһы, төп фекер; төп һәм өҫтәмә мәғлүмәт) адекват ҡабул итеү;
· төрлөсә уҡыу күнекмәлерен булдырыу (эҙләнеү, ҡарап сығыу, танышыу, өйрәнеү), төрлө стилдәге, жанрҙағы текстарҙы үҙләштереү;
· төрлө стилдәге һәм жанрҙағы тексты ишетеп, адекват ҡабул итеү; төрлө төрҙөге аудирование  менән эш итеү;
· төрлө сығанаҡтарҙан мәғлүмәтте һайлап алыу һәләтлеге (матбуғат саралары, уҡыу өсөн тәғәйенләнгән компакт-дискылар, Интернет ресурстары); төрлө типтағы һүҙлектәр менән иркен ҡулланыу, белешмә өсөн әҙәбиәт, шулай уҡ элетрон ҡулланмаларҙан һайлап алыу күнекмәләрен булдырыу;
· һайлап алыу алымдары менән эш итә белеү һәм тәғәйен темаға материалды си килтереү; уҡыу йә аудирование һөҙөмтәһендә алынған мәғлүмәтте үҙ аллы эҙләй алыу күнекмәләренә эйә булыу; мәғлүмәтте ҡайтанан эшләй алыу, еткерә белеү;
· стилистик үҙенсәлектәрҙе иҫәпкә алып, йөкмәткенән һәм ҡулланылған тел сараларынан сығып, фекерҙе сағыштыра алыу;
һөйләү һәм яҙыу:
· алдағы уҡыу эшмәкәрлегенең (индивидуаль һәм коллектив)  билдәләү һәләтлеге, хәрәкәттең эҙмә-эҙлелеге, өлгәшелгән һөҙөмтәләрҙе баһалау һәм уларҙы телдән һәм яҙма формала адекват аныҡ итеп әйтеү;
· тыңланған йә уҡылған тексты тәҡдим ителгән кимәлдә (план, һөйләү, конспект, аннотация) һөйләй алыу;
· телдән һәм яҙма формала үҙ фекереңде иркен еткерә белеү, тексты логик яҡтан эҙмә-эҙлекле төҙөү талаптарын һаҡлау;
· төрлө стилдә һәм жанрҙа, адресланыуға ҡарап һәм аралашыу ситуацияһына ҡарап телдән һәм яҙма текст төҙөй алыу;
· төрлө төрҙәге монологты (хәбәрләү, һүрәтләү, фекер йөрөтөү; төрлө төрҙәге монологтарҙың берләшеүе) һәм диалог (этикеты һүҙ эсенә алған, диалог-һорашыу, диалог-аралашыуға өндәү, диалог-фекер алышыу һ.б;) үҙләштереү;
· ғәмәлдә төрлө аралашыуҙың орфоэпик, лексик, грамматик, хәҙеоге башҡорт әҙәби теленең стилистик нормаларын һәм яҙма телдә төп орфографик һәм пунктуацион ҡағиҙәләрҙе һаҡлау)
· телмәр этикет нормаларын һаҡлап, аралаша алыу, телмәр аралашыу процесында ым-ишара, мимиканы урынлы ҡулланыу;
· уҡыу процесында һәм көндәлек аралашыуҙа үҙ телмәреңде контролдә тота алыу; йөкмәткенән, һүҙҙәрҙе урынлы ҡулланылыуҙан сығып, үҙ телмәреңде баһалай алыу; грамматик һәм телмәр хаталарын таба һәм уларҙы төҙәтә алыу; үҙ тексыңды мөхәррирләү һәм камиллаштыра белеү;
· үҙ тиңдәштәрең аудиторияһында ҙур булмаған доклад, реферат менән сығыш яһау; бәхәстә, төрлө аргументтар  ҡулланып, көнүҙәк проблемалар буйынса сығыштарҙа ҡатнашыу;
1) алынған белем һәм күнекмәләрҙе көндәлек тормошта ҡуллана белеү; туған телде башҡа фәндәрҙә белем алыу сығанағы булараҡ файҙаланыу; тел күренештәрен анализлау буйынса белем һәм күнекмәләрҙе предмет-ара (сит тел, әҙәбиәт һ.б) ҡулланыу;
2) аралашыу процесында тирә-яҡтағы кешеләр менән коммуникатив маҡсатлы бәйләнештә, ниндәйҙер  эш төрөн бергә эшләү, бәхәстә күтәрелгән көнүҙәк темаларҙа фекер алышыуҙа ҡатнашыу; шәхестәр менән мәҙәни аралашыу барышындағы төрлө ситуацияларҙа телмәр этикетының милли-мәҙәни нормаларын үҙләштереү.
Предмет һөҙөмтәләре:
1) телдең төп функциялары тураһында, башҡорт теленең башҡорт халҡының милли теле, БР-ның дәүләт теле булыуы тураһында, тел менән халыҡ мәҙәниәттең бәйләнештәре тураһында, кеше һәм йәмғиәт тормошондағы роле тураһында ҡараш булдырыу;
2) гуманитар фәндәр системаһында туған телдең урынын һәм мәғарифта тулыһынса уның ролен аңлау;
3) туған тел тураһында төп фәнни нигеҙҙе үҙләштереү; уның кимәл һәм берәмектәр бәйләнешен аңлау;
4)  ғилеменең төп аңлатмалары: лингвистика һәм уның төп бүлектәре; тел һәм телмәр, телмәр аралашыуы, һөйләү һәм яҙма телмәр, монолог, диалог һәм уларҙың төрҙәре; аралашыу ситуациялары, фәнни, публицистик, рәсми-эшлекле стилдәр, матур әҙәбиәт теле; функциональ-мәғәнәүи телмәр төрҙәре; текст, текст төрҙәре; телдең төп берәмектәре, уларҙың  билдәләре һәм телмәрҙә ҡулланыу үҙенсәлектәрен үҙләштереү;
5) Башҡорт теленең лексикаһы һәм фразеологияһының төп стилистик ресурстарын, башҡорт әҙәби теленең төп нормаларын, һөйләү этикет нормаларын үҙләштереү;
6) Телдең төп берәмектәрен, грамматик категорияларын анализлау һәм таныу, тел берәмектәрен аралашыу шарттарына ярашлы ҡулланыу;
7) Һүҙгә төрлө анализ төрҙәрен, төп билдә һәм структура күҙлегенән сығып, күп аспектлы анализ яһау;
8) Тел-һүрәтләү саралсры һәм уларҙы үҙ телмәрендә ҡулланыу;
9) Туған телдең эстетик функцияһын таныу, матур әҙәбиәт текстарын анализлағанда телмәрҙең эстетик кимәлен баһалау. 

1. Уҡыу предметының йөкмәткеһе.
Уҡытыу башҡорт телендә ойошторолған мәктәптәргә тәҡдим ителгән был уҡыу программаһы Рәсәй Федерацияһының дөйөм белем биреү буйынса икенсе быуын дәүләт стандарттары талаптарына, милли мәктәптәр өсөн эшкәртелгән уҡыу планына таянып ҡоролдо.Башҡорт теле программаһы «Мәғариф тураһындағы закон»ға, Рәсәй Федерацияһының икенсе быуын дөйөм белем биреү хөкүмәт стандарттарына, «Башҡортостан халыҡтары телдәре законы», «Башҡорт мәғарифын үҫтереү концепцияһы» һәм башҡа норматив документтарға таянып эшләнде. Был документтарҙа милли мәктәптәрҙә туған телде тейешле кимәлдә уҡытыу, уның мөһим проблемалары, заманса уҡытыуҙың бурыстары, йүнәлештәре, юлдары билдәләнде.
Рәсәй мәғарифын модернизациялау концепцияһында мәғариф алдында ҡуйған төп маҡсат- баланы шәхес итеп үҫтереү. Рәсәй Федерацияһының мәғарифты үҫтереү программаһында ла «Дөйөм белем биреү мәктәбен модернизациялау нигеҙҙә уҡыусыларға билдәле күләмдә белем биреүҙе генә күҙ уңында тотмай, ә уны шәхес булараҡ үҫтереү, танып белеү һәм эшмәкәрлек һәләттәрен күреү» ҡыҙыл һыҙыҡ өҫтөнә алынған.
Фәндең маҡсаты.
· туған телгә ҡарата һөйөү, мәҙәниәт күренеше булараҡ, уға ҡарата аңлы ҡараш тәрбиәләү, туған телдең төп аралашыу, кеше эшмәкәрлегенең төрлө сфераһынан белем алыу ҡоралы булыуын, йәмғиәттә ҡабул ителгән әхлаҡ-этик нормаларҙы үҙләштереү сараһы булыуын, туған телдең эстетик ҡиммәттәрен үҙләштереү;
·  көндәлек тормошта һәм уҡыу эшмәкәрлегендә туған телдең аралашыу сараһы булараҡ үҙләштереү; үҙ-ара аңлашыу һәм үҙ-ара фекер алышыуға һәләтлекте үҫтереү; үҙ телмәреңде камиллаштырыу; мөһим төп уҡыу белемен һәм универсаль уҡыу хәрәкәттәре ( эшмәкәрлектең маҡсаттарын аныҡ итеп әйтә белеү, уны планлаштырыу, библиографик эҙләнеү үткәреү, төрлө типтағы лингвистик һүҙлектәрҙән һәм сығанаҡтарҙан  мәғлүмәт саралары һәм интернеттан  мәғлүмәтте  һәм эшкәртеү);
· тел системаһы төҙөлөшөн һәм уның хәрәкәттә булыуын үҙләштереү, стилистик ресурстарҙы һәм төп әҙәби тел нормаларын күҙәтергә өйрәнеү; анализлау, сағыштырыу, классификациялау һәм тел факттарын баһалау һәләттәрен үҫтереү; яҙма һәм һөйләү телмәрен, телмәр эшмәкәрлеге төрҙәрен , аралашыуҙың төрлө ситуацияларында телде ҡулланыу ҡағиҙәләрен, телмәр этикет нормаларын, актив һәм потенциаль һүҙлек запасын байытыу; телмәрҙә грамматик сараларҙы ҡулланыу күләмен киңәйтеү; белемде, күнекмәне аралашыу процесында уҡыу эшмәкәрлегендә һәм көндәлек тормошта ҡулланыу һәләтлеген камиллаштырыу.   

 Уҡыу предметына дөйөм характеристика.
Коммуникатив компетенция телмәр эшмәкәрлегенең төрҙәре, һөйләү һәм яҙма телмәр төрҙәрен үҙләштереүҙе иҫәптә тота, тел материалын һәм күнекмәләрҙе кәрәкле ситуацияларҙа ҡуллана алыуҙы талап итә. Коммуникатив компетенция аралшыуҙың маҡсатын  билдәләй, телмәр ситуацияһын баһалай белеүҙе, аралашыусының коммуникация ысулдарын һәм ниәттәрен  иҫәпкә алыуҙы, адекват стратегик аралашыуҙы һайлауҙы һәм үҙ телмәреңде аңлы рәүештә үҙгәртеүгә әҙер булыуҙы күҙ уңында тота.
Тел һәм лингвистик компетенция йәмғиәт күренеше булараҡ, тел тураһында тейешле белемде үҙләштереү нигеҙендә уның төҙөлөшөн, үҫешен, хәрәкәттә булыуын формалаштырыуҙы аңлата; башҡорт әҙәби  теленең төп нормаларын үҙләштереү байытыу; фән булараҡ лингвистика тураһында тейешле белем, уның төп бүлектәренә кәрәкле булған тел күренешен һәм факттарын анализлау һәм баһалау мөмкинлеген формалаштырыу; төрлө төрҙәге лингвистик һүҙлектәр менән ҡуллана белеү.
Мәҙәни компетенция туған телдең мәҙәниәтен сағылдырыусы форма булараҡ аңлауҙы күҙ уңында тота, тел һәм халыҡ тарихының бәйләнештә булыуын, башҡорт теленең милли-мәҙәни үҙенсәлеген, башҡорт телмәр этикет нормаларын үҙләштереү; милли мәҙәни компонентлы һүҙҙәр мәғәнәһен аңлатыуҙы белдерә.
 Башҡорт теле курсының коммуникатив-эшмәкәрлек йүнәлешен  көсәйтеү; уны белем алыуҙа метапредмет һөҙөмтәләргә йүнәлтеү кешенең тышҡы мөхиткә тиҙ яраҡлашыу һәләтле һәм унда әүҙем эшмәкәрлекте дауам итеүгә һәләтле булараҡ, функциональ грамоталылыҡты формалаштырыуҙың мөһим шарттары булып тора.
Функциональ грамоталылыҡтың мөһим индикаторы- предмет-ара статус: коммуникатив универсаль уҡыу эшмәкәрлеге ( телмәр эшмәкәрлегенең бөтә төрҙәре менән эш итеү, тиңдәштәре һәм оло кешеләр менән аралашыуҙы ҡороу; телдән һәм яҙма телмәрҙе адекват ҡабул итеү; ҡуйылған проблема буйынса үҙ ҡарашыңды теүәл, дөрөҫ, логик яҡтан төҙөк һәм тасуири әйтеп биреү, аралашыу процесында яҙма һәм һөйләү телмәре нормаларын һәм башҡорт телмәр этикетын һаҡлау); танып белеү универсаль уҡыу эшмәкәрлеге (проблеманы аныҡлау, дөрөҫ аргументлай белеү. Логик яҡтан төҙөк фекер йөрөтөү, иҫбатлай табыу, раҫлаусы йә кире ҡакғыусы тезис килтереү; библиографик эҙләнеүҙе тормошҡа ашырыу, төрлө сығанаҡтарҙан кәрәкле мәғлүмәтте алыу, төп һәм өҫтәмә мәғлүмәтте билдәләү, уҡыу маҡсатын асыҡлау, аралашыу маҡсатынан сығып уҡыу төрөн һайлау; мәғлүмәти-компьютер сараларын ҡулланыу; мәғлүмәтте системаға килтереү һәм киренән эшкәртеү һәм уны төрлө ысулдар менән күрһәтеү һ.б.); регулятив универсаль уҡыу хәрәкәте (эшмәкәрлек маҡсатын ҡуя һәм аныҡ итеп әйтә белеү, эшмәкәрлекте эҙмә-эҙлекле планлаштыра һәм кәрәк саҡта үҙгәртә белеү; үҙ контроль, үҙ баһалау, үҙ коррекциялау һ.б. тормошҡа ашырыу.) Функциональ грамоталылыҡтың мөһим компоненты телмәр эшмәкәрлеге төрҙәренә нигеҙләнә һәм мәктәптә туған телде өйрәнеү аша  уҡыусыларҙың фекерләү һәләтен маҡсатлы йүнәлештә үҫтереүҙе күҙ уңында тота.
Функциональ грамоталылыҡты формалаштырыу, уҡыусыларҙың телмәр эшмәкәрлеген камиллаштырыу башҡорт теленең төҙөлөшө һәм аралашыуҙың төрлө шарттарында уны ҡулланыу үҙенсәлектәренән белеү нигеҙендә төҙөлә. Уҡыу процесы телде анализлау күнекмәләрен формалаштырыуға ғына йүнәлдерелгән булырға тейеш түгел, ә шулай уҡ телмәр мәҙәниәтен тәрбиәләү, тормошта мөһим күнекмәләрҙе формалаштырыу, төрлө уҡыу төрҙәрен ҡулланыу, тексты мәғлүмәти эшкәртеү, мәғлүмәтте төрлө формала эҙләү, телмәр ситуацияһына, әҙәби тел нормаларына һәм аралышыуҙың этик нормаларына яраҡлы төрлө ысулдарын файҙаланыу. Шулай итеп, дөйөм белем биреү мәктәптәрендә башҡорт телен уҡытыу баланың дөйөм мәҙәни кимәлен үҫтерерг, артабан уҡыуын баланың учрежденияларында дауам итә алырлыҡ кимәлдә булырға тейеш

Башҡорт теленең уҡыу планындағы урыны.
Бөгөнгө башҡорт мәктәбенең I – IV, V - IX  кластары өсөн әсә теленән бөтә төр уҡыу әсбаптары ла булдырылған: һәр синыфҡа юғары сифатлы дәреслек, уға дидактик материал, методик ҡулланма, диктант, изложение текстары йыйынтығы эшләнгән. Уларҙан тыш төрлө-төрлө мәктәп һүҙлектәре, башҡа ярҙамсыл ҡулланмалар бар. Бөтә был дәреслек-ҡулланмалар уҡытыусыны ла, уҡыусыны ла тейешле барлыҡ материал менән тәьмин итеп кенә ҡалмай, әсә телен уҡытыуҙың сифатын бермә-бер күтәрергә лә булышлыҡ итә. Башҡорт теле менән урыҫ теленең бер рәттән Башҡортостан Республикаһының дәүләт теле итеп иғлан ителеүе башҡорт теле буйынса белем стандартын булдырыу уңайы менән өлкән синыфтар өсөн башҡорт теленәнфәнни нигеҙләнгән программа, уны тулы яҡтыртҡан дәреслек һәм башҡа уҡыу-уҡытыу ҡулланмалары эшләү зарурлығын тыуҙырҙы.
Уҡыусыларҙың әҙерлек кимәленә талаптар.
 Башҡорт теле нормалары (фонетик, лексик, грамматик) тураһында башланғыс белешмә; (курс йөкмәткеһе кимәлендә) өн, хәреф, һүҙ кеүек тел берәмектәрен табыу һәм сағыштырыу һәләте.
   А. Коммуникатив сферала (башҡорт телен аралашыу сараһы булараҡ өйрәнеүҙә)
Телмәр эшмәкәрлегенең түбәндәге төрҙәрендә телмәр компетенцияһы:
һөйләү телмәрендә:
- аралашыуҙың типик ситуацияларында элементар этикет диалог алып барыу;
- элементар кимәлдә уҡыусының үҙе, ғаиләһе, дуҫы тураһында һөйләүе; предмет, картинаны һүрәтләүе; персонажды ҡыҫҡаса ҡылыҡһырлауы;
тыңлап аңлауҙа:
· уҡыусының уҡытыусы һәм класташтарының телмәрен тыңлап аңлауы;
· аудиояҙмаларҙағы ҙур булмаған текстарҙың йөкмәткеһен аңлауы;  
уҡыуҙа:
· өйрәнелгән тел материалына таянып төҙөлгән ҙур булмаған текстарҙы ҡысҡырып уҡыу;
· өйрәнелгән тел материалы менән бер рәттән яңы һүҙҙәрҙе лә үҙ эсенә алған текстарҙы эстән уҡыу һәм уларҙың төп йөкмәткеһен аңлау, текстан кәрәкле информацияны табыу;
яҙмателмәрҙә:
· яҙыутехникаһынаэйәбулыу;
Тел компетенцияһы (тел сараларынүҙләштереү).
· башҡорт теленең өндәрен дөрөҫ әйтеү һәм айырыу; һүҙҙәргә һәм фразаларға дөрөҫ баҫым ҡуйыу;
· төрлө һөйләм төрҙәрен интонация менән уҡыу;
· башланғыс мәктәп курсында өйрәнелгән уҡыу һәм орфографик ҡағиҙәләрҙе ҡулланыу;
· лексик берәмектәрҙе (һүҙҙәр, һүҙбәйләнештәр, баһалау лексикаһы, телмәр клишелары) һәм грамматик күренештәрҙе таныу һәм телмәрҙә ҡулланыу.
Социомәҙәни компетенция.
географик атамаларҙы, билдәле балалар әҫәрҙәренең персонаждарын, популяр әкиәттәрҙең сюжеттарын, балалар фольклорының ҙур булмаған әҫәрҙәрен (шиғырҙар, йырҙар) белеү;
Б. Танып белеү сфераһы:
айырым өндәр, хәрефтәр, һүҙҙәр, һүҙбәйләнештәр, ябай һөйләмдәр кимәлендә башҡорт һәм рус телдәренең күренештәрен сағыштыра белеү;
күнегеүҙәр эшләй белеү;
ҡағиҙәләр, таблицаларҙы ҡуллана белеү;
үҙ-үҙеңде бишенс класс уҡыусыһы кимәлендә баһалай белеү;
В. Дөйөм ҡиммәттәргә йүнәлеш сфераһында:
башҡорт телен фекер, хис-тойғо, эмоцияларҙы белдереү сараһы булараҡ ҡабул итеү;
балалар фольклоры ярҙамында башҡорт халҡының рухи ҡиммәттәрен үҙләштереү.
Г. Эстетик сферала:
башҡорт телендәге хис-тойғо һәм эмоцияларҙы белдереүсе сараларҙы үҙләштереү;
балалар әҙәбиәте үрнәктәре менән танышҡанда матурлыҡты танырға өйрәнеү.
Д. Хеҙмәт сфераһында:
уҡыу процесында билдәләнгән планға ярашлы эшләй белеү.
  10–11 се класта башҡорт телен уҡытыу программаһы Башҡортостан Республикаһы Мәғариф министрлығы тарафынан раҫланған В.Ш. Псәнчин, Ю.В. Псәнчин авторлығында яҙылған “Башҡорт теленән программалар (V – XI кластар өсөн)” (Ижевск: КнигоГрад, 2008) нигеҙендә төҙөлдө. Уҡыу планы буйынса башҡорт теленә аҙнаға  бер сәғәт бүленгән, йылына 35 сәғәт. 
Башҡортостан Республикаһы  Мәғариф министрлығы тарафынан тәҡдим ителгән программа Башҡортостан Республикаһы  Наурыҙ урта мәктәбе  муниципаль бюджет дөйөм белем биреү учреждениеһының уҡыу планына ярашлы рәүештә тормошҡа ашырыла.
        Тыуған илебеҙ Рәсәй, республикабыҙ Башҡортостан, туған тел, халҡыбыҙ, башҡа милләт халҡы менән татыулыҡ, дуҫлыҡ, тирә-яҡ мөхит, уларҙы һаҡлау-яҡлау, башҡорт грамотаһына өйрәтеү - әсә теле программаһының көнүҙәк темалары булып тора. 
        Рәсәй Федерацияһының дөйөм белем биреү бурыстарының береһе булып баланы шәхес итеп формалаштырыу тора. Был йүнәлештә уҡытыу эштәрен ойоштороу – төп талаптарҙың береһе.
        Программаның төп йүнәлеше – һөйләү һәм яҙма телмәр формалаштырыу, предмет өлкәһендә белем биреү, шәхес булараҡ тейешле кешелек сифаттары тәрбиәләү, уҡыу эшмәкәрлегенә өйрәтеү.
  	10– сы класта тел һәм телмәр, телмәрҙең төрҙәре һәм телмәр эшмәкәрлеге, телмәр стилдәре, телмәр мәҙәниәте, лексика һәм фразеология, фонетика, орфоэпия, орфография, һүҙьяһалыш, морфологиянан - исем, сифат, һан, алмаш, ҡылым тураһында белешмә бирелә.
Программала уҡыусыларҙың төрлө телмәр күнекмәләрен һәм оҫталыҡтарын тәрбиәләүгә лә иғтибар бирелә. Мәҫәлән, телдән сығыш яһау, тезистар һәм реферат төҙөү, доклад әҙерләү, үҙ фекереңде яҡлап дәлилдәр килтереү һәм иҫбат итеүҙең төрлө юлдарын файҙаланып, телмәр этикетын һаҡлап, дискуссия алып барыу.
 Башҡорт теле дәрестәренең төп маҡсаты уҡыусыларҙың коммуникатив компетентлығын үҫтереү булғанлыҡтан, дәрестәрҙә коммуникатив-когнитив технология элементтары ҡулланыла. 
Программа материалының үҙләштереү кимәле уҡыусыларҙың дәрестәрҙә телдән биргән яуаптарына һәм яҙма эштәренә ҡарап баһалана. Бының өсөн башҡорт теленән түбәндәге күләмдә контроль эштәр, яҙма эштәр үткәреү ҡарала:
Диктант – 3   Изложение – 2   Инша – 1
Уҡыусылар белергә тейеш күнекмәләр:
1. һүҙгә төрлө яҡлап анализ яһай белеү;
1. тел белеме бүлектәрен атай һәм уларҙың асылын миҫалдар менән аңлата белеү;
1. телмәр ағышында өндәрҙең үҙгәреүен айыра һәм аңлата белеү;
1. уҡығанда һәм башҡа йәнле телмәрҙә башҡорт теленең дөрөҫ әйтелеш нормаларын күҙәтеү;
1. диалогтарҙа башҡа кешеләрҙең телмәрендәге орфоэпик хаталарҙы күҙәтә һәм төркөмләй белеү;
1. орфографик һүҙлекте файҙалана белеү; һүҙҙәргә фонетик анализ яһағанда тейешле орфограммаларҙы табыу;
1. өйрәнгән орфограммалар менән һүҙҙәрҙе дөрөҫ яҙыу; 
1. башкорт телендәге һүҙҙәрҙең лексиканың ниндәй ҡатламына ҡарағанын айыра белеү;
1. мәғәнәһенә һәм стилистик биҙәгенә ҡарап, хата киткән һүҙҙәрҙе билдәләү һәм уларҙы алмаштыра белеү;

1. фразеологизмдарҙың стилистик биҙәктәренә төшөнөү, уларҙы телмәрҙә дөрөҫ һәм урынлы ҡулланыу;
1. һүҙьяһалыш буйынса анализлап, һүҙҙәрҙең составын (төҙөлөшөн) асыҡлап белеү;
1. ялғауҙарҙың мәғәнәләрен айыра белеү;
            -  һүҙлектәр менән файҙалана белеү;
	- өйрәнгән һүҙ төркөмдәрен һәм уларҙың грамматик билдәләрен таный белеү;
	  - һүҙҙең төрлө формаларын дөрөҫ итеп ойоштора белеү;
              - һүҙбәйләнештәрҙә башҡарыуҙы дөрөҫ ҡуя һәм уларҙы һөйләмдә дөрөҫ урынлаштыра белеү;
              - синонимик мәғәнәләрҙе сағылдырыуҙа төрлө һүҙ төркөмдәре менән файҙалана белеү;
              - текст эсендәге һөйлөмдәрҙә төрлө һүҙ төркөмдәрен дөрөҫ ҡуллана белеү;
              - текста урынһыҙ ҡабатланып килгән һүҙ һымаҡ хаталарҙы төҙәтеү;
              - төрлө һүҙ төркөмөнә ҡараған һүҙҙәрҙе һәм уларҙың формаларын, аралашыу шартына һәм телмәрҙең 
                стиленә  ҡарап ҡуллана белеү;
              - төрлө һүҙ төркөмөнә ҡараған һүҙҙәрҙең аффикстарын, үҙгәртеүсе ялғауҙарын дөрөҫ яҙыу;
                 - төрлө мәғәнәне сағылдырыу өсөн синонимик конструкцияларҙы булдырыу һәм ҡуллана белеү;
	 - йәнле һөйләү һәм яҙма телмәрҙә төрлө синтаксик сараларҙың стилистик биҙәктәрен иҫәпкә алыу;
	   - контексҡа ҡарап, тыныш билдәләрен дөрөҫ ҡуйыу;
                - төрлө һөйләм киҫәктәренән тиң һөйләмдәр төҙөй белеү; һәр тиң киҫәкте тағы ла тарҡау итеп ойоштороу           
                  күнекмәһе булдырыу, дөйөм бер эйәрсән киҫәккә ҡараған тиң киҫәкле һөйләмдәр яһай белеү, уны телмәрҙә       
                  урынлы ҡуллана белеү;
1. китапхана каталогтарын һәм башҡа белешмәләрҙе файҙаланып, иншаға һәм телдән сығыш яһау өсөн үҙ аллы 
                 материалдар таба белеү;
           - яҙма һәм телдән сығыш яһарға әҙерләнгәндә тупланған материалды теркәү һәм системаға һалыу;
          - төрлө гәзит материалдарын файҙаланып, үҙ-ара бәйләнешле текст төҙөү;
          - публицистик характерҙағы сығыштарҙа һәм иншаларҙа төрлө тел сараларын файҙалана белеү;
          - теләһә ниндәй жанрҙағы тексты орфографик яктан һәм тыныш билдәләре йәһәтенән төҙөк итеп редакторлау.
          Тел берәмектәре системаһына төшөнөү. Тел тураһындағы фән бүлектәренең һәр ҡайһыһының нимә өйрәнеүен аңлата белеү. Ҡайһы бер тел ғалимдары тураһында мәғлүмәттәрҙе үҙләштереү.
Билдәле әҫәр буйынса башҡорт теле лексикаһының төрлө стилистик ҡатламдарына ҡараған һүҙҙәрҙе таба һәм аңлата белеү.
Йәнле һөйләү стилендәге һүҙҙәрҙең күркәм әҫәрҙәрҙәге ролен аңлау һәм һөйләү .
Йәнле һөйләү стиленә ҡараған ихтирам-әҙәп, иркәләү һүҙҙәрен һәм формаларын, ихласлыҡ-шаянлыҡты сағылдырыусы һүҙҙәрҙе, телмәрҙе көсәйтеүсе һүҙҙәрҙе, сараларҙы файҙаланып төрлө темаға диалогтар төҙөү.
Исемдәрҙең килештәр менән үҙгәрешен дөйөмләштерә белеү, төрлө тип исемдәрҙең килеш ялғауҙары, үҙенсәлеген аңлатыу.
Килеш формаларының һәм мәғәнәләренең үҙ-ара синонимлыҡтарын билдәләү.
Эйәлек, хәбәрлек заттарындағы исемдәрҙе телмәрҙә ҡуллана белеү.
        Һандарҙың һөйләмдәге вазифаларын миҫалдар менән аңлата белеү, һан төркөмсәләренең телмәрҙә ҡулланылыш үҙенсәлектәрен аңлатыу.
Телмәрҙе матурлау вазифаларын күркәм әҫәрҙәрҙән миҫалдар килтереп һөйләү.
Даталарҙың, цифрҙар менән бирелгән һандарҙың дөрөҫ яҙылышын белеү.
Төрлө рәсми эш ҡағыҙҙарын яҙғанда амлаштарҙы ҡуллана белеү. Уҡытыусы билдәләгән текст буйынса алмаштарҙың телмәрҙә ҡулланылыу үҙенсәлектәре хаҡында һығымта яһау күнекмәһе.
3. Биишева, Ғ. Ибраһимов, Ж. Кейекбаев, М. Кәрим, һ. Дәүләтшиналарҙың әҫәрҙәренән өҙөктәр һайлап, алмаштарҙың текста һөйләмдәрҙе береһен икенсеһе бәйләп-тоташтырып килеү үҙенсәлектәрен асыу һәм яҙып күрһәтеү.
Хәбәр һөйкәлеше ҡылымдарының заман формаларын һәм уларҙың мәғәнәләрен уҡытыусы тәҡдим иткән халыҡ ижады әҫәрҙәренән таный белеү, аңлатыу.
Йүнәлеш һәм күләм категориялары тураһында дөйөмләштереп аңлата, күрһәтә белеү; ул категорияларҙың мәғәнә нескәлектәрен, биҙәктәрен күркәм әҫәрҙәрҙән табып аңлата белеү.
Ҡылым модаллеген төрлө стилдәге әҫәрҙәрҙән һайлап алыу аңлатыу.
Ҡылымдарҙың һәр бер категория формаларының күркәм әҫәрҙәге стилистик мөмкинлектәрен асыҡлау һәм төшөндөрөү.
Ҡылым формаларының функциональ стилдәргә булған мөнәсәбәтен билдәләй алыу.
Ҡылымдарҙың күләм, модаллек (рәүешлек) формаларын файҙаланып, «Тамсылар», «Яҙ һулышы» кеүек темаларға миниатюр иншалар яҙыу.
Төрлө телмәр типтарын (тасуирлау элементтары менән хикәйәләү, әңгәмәләшеү менән хикәйәләү, тасуирлау һ.б.) үҙ эсенә алған ижтимағи-сәйәси һәм әхлаҡ-этик темаларға публицистик характерҙағы иншалар яҙыу.
Программа буйынса башҡорт теленә өйрәтеүҙең маҡсаты һәм бурыстары:
1. Уҡыусыларҙы башҡорт әҙәби телендә дөрөҫ һөйләшергә, өйҙә, йәмәғәт урындарында, хеҙмәт процесында башҡорт әҙәби телен практик файҙаланырға өйрәтеү.
1. Башҡорт теленең фонетик, лексик, грамматик нормалары буйынса белем һәм күнекмәләр биреү.
1. Дәреслектәге, уҡыу ҡулланмаларындағы текстарҙы, башҡорт телендә сыға торған «Йәншишмә», «Аҡбуҙат», «Аманат», «Шоңҡар», «Йәшлек» гәзит-журналдарын үҙ аллы һәм аңлы уҡыу күнекмәләрен биреү.
1. Телде практик өйрәнеүгә бәйләп, балаларҙы башҡорт халҡының тарихы, мәҙәниәте, сәнғәте, әҙәбиәте, милли йолалары, башҡорт халҡының күренекле шәхестәре, уларҙың эшмәкәрлеге, ижады һәм башҡалар менән таныштырыу, балаларҙы башҡорт донъяһына алып инеү, башҡорт халҡына, үҙҙәре йәшәгән төйәккә ихтирам һәм һөйөү тәрбиәләү.
Ҡулланылған дәреслек: Псәнчин В.Ш., Псәнчин Ю.В. Әсә теле. 10-11 – се кластар өсөн дәреслек. - Өфө: Китап, 2017.
Программа кимәле : базис 
Был эш программаһында федераль һәм республика закондары талаптары тормошҡа ашырыла:
 «Рәсәй Федерацияһы халыҡтары телдәре тураһында» Законы, Рәсәй Федерацияһының «Мәғариф тураһында» Законы, «Башҡортостан Республикаһы халыҡтары телдәре тураһында» Законы, Башҡортостан Республикаһының «Мәғариф тураһында» Законы, Башҡортостан Республикаһында Милли мәғарифты үҫтереү концепцияһы.
Программа йөкмәткеһе 3 йүнәлештән тора: телмәр эшмәкәрлеген формалаштырыу һәм камиллаштырыу; телдең системаһын (фонетика, орфография, орфоэпия, грамматика, пунктуация) өйрәнеү; бәйләнешле текст менән эшләргә өйрәтеүҙе күҙ уңында тота. 
Башҡорт теле  буйынса эш программаһы Башҡортостан Республикаһының “БР  дәүләт  телдәре” тураһында Законға, (21.01.99), федераль дәүләт белем биреү стандарттарына (03.06.10), милли белем биреү концепцияһына ярашлы төҙөлдө.
Маҡсаттар:
· башҡорт теле дәрестәрендә юғары гражданлыҡ, патриотизм тойғоһо тәрбиәләү, төп аралашыу ҡоралы булған телгә һәм мәҙәниәткә иғтибарлы ҡараш тәрбиәләү аша  башҡорт теленә һөйөү һәм ҡыҙыҡһыныуҙы үҫтереү;
· башҡорт теле тарихын, уның йәмғиәт тормошондағы ролен төшөндөрөү, телмәр үҫешен артабан үҫтереү, коммуникативлыҡ аша әҙәби тел нормаларын иркен файҙаланыу, һүҙлек байлығын үҫтереү өҫтөндә эшләү, телде аңлы ҡабул итеү, фекерләүҙе тәрәнәйтеү юлдарын үҫтереү, көндәлек тормошта туған телдең мөмкинлектәрен актив ҡулланыу, уны таратыу, киләсәге өсөн көрәшеү идеялары һалыу;
· башҡорт телендәге һүҙлек байлығын өйрәнеү, рәүештәрҙән алып ярҙамсы һүҙ төркөмдәренең телмәрҙәге әһәмиәтен үҙләштереү, әҙәби тел нормаларын өйрәнеү;
· телдең төрлө өлкәләге үҫешенә ҡарата иғтибар, тейешле мәғлүмәт, факттар менән тел аша хәл итергә, уларҙы эҙләү, ҡулланыу юлдарын үҫтерергә;
· тел һүрәтләү сараларын иркен файҙаланырға өйрәтеү.
















V – IX класс өсөн башҡорт әҙәбиәтенән эш программаһынна аннотация
 	Эш программаһы дөйөм белем биреүҙең төп Федераль дәүләт стандарттары талаптарына ярашлы Башҡортостан Республикаһы Мәғариф министрлығы тарафынан раҫланған башҡорт әҙәбиәте программалары ("Төп дөйөм белем биреү буйынса башҡорт мәктәптәре өсөн башҡорт әҙәбиәте буйынса өлгө программалар / төҙ:М.Б.Юлмөхәмәтов. - Өфө:Китап, 2011.(Икенсе быуын стандарттары)./, (5-11 кластар өсөн башҡорт әҙәбиәтенән программа. Ғ.Б.Хөсәйенов, М.Ғ.Ғималова, А.Х Байғарин. Өфө, 2003) нигеҙендә төҙөлдө. V - IX кластар өсөн тәғәйенләнгән дәреслектәр: 1.Башҡорт әҙәбиәте: Дөйөм белем биреү мәктәбенең 5-се класс уҡыусылары өсөн дәреслек-хрестоматия/Авт.-төҙ.: М.Х.Иҙелбаев, М.Б.Юлмөхәмәтов, Ә.М.Сөләймәнов, З.И.Ҡазыева.-Өфө:Китап, 2017. 2. Башҡорт әҙәбиәте:Дөйөм белем биреү мәктәбенең 6-сы класс уҡыусылары өсөн дәреслек-хрестоматия/Авт.-төҙ.: М.Х.Иҙелбаев, М.Б.Юлмөхәмәтов, Ә.М.Сөләймәнов, З.И.Яйҡарова.-Өфө: Китап, 2019. 3. Башҡорт әҙәбиәте: Дөйөм белем биреү мәктәбенең 7-се класс уҡыусылары өсөн дәреслек-хрестоматия /Авт.-төҙ.: Ғималова М.Ғ., Хөсәйенов Ғ.Б. - Өфө: Китап, 2017 4.Башҡорт әҙәбиәте: Дөйөм белем биреү мәктәбенең 8-се класс уҡыусылары өсөн дәреслекхрестоматия/Авт.-төҙ.: Ғималова М.Ғ., Хөсәйенов Ғ.Б. Өфө: Китап, 2016 Башҡорт әҙәбиәте: Урта мәктәптең 9 – сы класы өсөн дәреслек/Автор –төҙөүсе: Ғ.Б.Хөсәйенов.- Өфө, Китап, 2019. Башҡорт әҙәбиәте: Урта мәктәптең 9 – сы класы өсөн хрестоматия./ Автор –төҙөүсе: Ғ.Б. Хөсәйенов. - Өфө, Китап, 2019. Башҡорт әҙәбиәтенән эш программаһының төп маҡсаттары булып түбәндәгеләр тора: -донъяға гуманистик ҡарашы, милли үҙаңы һәм дөйөм Рәсәй гражданлығы үҙаңы , патриотизм тойғоһона эйә булған, рухи үҫешкән шәхес формалаштырыу; -интеллектуаль һәм ижади һәләтлеген үҫтереү; -әҙәби әҫәрҙәрҙе уҡыу һәм анализлау, һүҙ сәнғәтенең образлы фекерләүгә нигеҙләнеүен, художестволы форма һәм йөкмәтке берлеген, сәнғәттең тормош менән бәйле, тарихи булыуын аңлауы; - художестволы тексты уҡыу, комментарий биреү, анализлау күнекмәләрен этап менән эҙмә - эҙлекле формалаштырыу; - художестволы текста йәки башҡа теләһә ниндәй телмәрҙә һалынған мәғәнәләрҙе аңлау алгоритмдарына эйә булыу, үҙеңдең тексыңды төҙөү, уҡылған әҫәр тураһында шәхси баһаңды һәм фекереңде еткерә белеү; - дөйөм уҡыу күнекмәләренә һәм универсаль уҡыу эшмәкәрлегенә эйә булыу (эшмәкәрлектең маҡсатын билдәләү, уны камиллаштырыу, библиографик эҙләнеүҙәрҙе тормошҡа ашырыу, төрлө сығанаҡтарҙан кәрәкле мәғлүмәттәрҙе табыу һәм уны эшкәртеү, интернет менән файҙаланыу һ.б.) V-VI кластарҙа әҙәби әҫәрҙәрҙе урынлаштырыуҙа тематик, VII-VIII кластарҙа тарихи - хронологик принцип, халыҡ ижадын өйрәнеүҙә жанрҙар принцибы ҡабул ителде. VII-VIII кластарҙа халыҡ ижадын һәм әҙәбиәтте жанрҙарға бүлеп, тарихи-хронологик принципта өйрәнеү уҡыусыларға әҫәрҙәрҙе үҙ-ара сағыштырып, уларҙың йөкмәткеләрен конкрет тарихи ваҡиғалар менән бәйләнештә төшөндөрөү яғынан уңайлы булыуы иҫәпкә алынды. V-VIII кластарҙа әҙәби әҫәрҙәрҙе өйрәнеү менән бер рәттән әҙәбиәт ғилеме буйынса ла мәғлүмәттәр бирелә. IX класта әҙәбиәт тарихы өйрәнелә. V класс өсөн "Башҡорт әҙәбиәте" дәреслегендә әҙәбиәт теорияһынан тасуирлау, сағыштырыу, синоним һәм омонимдар, антонимдар, хикәйәләр, әкиәттәр, мәҡәлдәр, йомаҡтар, халыҡ йырҙары, эпитет, шиғри телмәр һәм проза телмәре, хикәйәләү, характеристика тураһында төшөнсә бирелә. Әҙәбиәт теорияһы буйынса булған был тәүге төшөнсәләр өйрәнелә торған конкрет әҫәрҙәргә таянып аңлатыла. VI класс өсөн "Башҡорт әҙәбиәте" дәреслегендә әҙәбиәт теорияһынан хикәйәләү, хикәйә тураһында,батырҙар тураһында әкиәттәр, легенда тураһында, бәйеттәр, таҡмаҡтар тураһында, шәжәрә тураһында образ тураһында,халыҡ ижады һәм әҙәбиәт тураһында төшөнсәләр бирелә. VII класта әҙәбиәттән белем биреү айырым әҫәрҙәрҙе уҡыу, шулай уҡ әҙәбиәт ғилеме буйынса мәғлүмәттәр системаһын үҙләштереү аша тормошҡа ашырыла. VII класта әҙәбиәт уҡытыу халыҡ ижадының йырҙар, сеңләүҙәр темаһы менән башланып, С.Юлаев, М.Аҡмулла, М.Ғафури, Ш.Бабич,Д.Юлтый, Һ.Дәүләтшина, Р.Ниғмәти ижадтарын үҙ эсенә ала. VIII класта әҙәбиәттән белем һәм тәрбиә биреү айырым әҫәрҙәрҙе уҡып өйрәнеү һәм әҙәбиәт ғилеме (әҙәбиәт теорияһы һәм тарихы), тел белеме (лексика, фразеология) буйынса элементтар мәғлүмәт системаһын үҙләштереү юлы менән алып барыла. VIII класта халыҡ ижадының "Ҡобайырҙар" темаһына ҙур ғына урын бирелә. Был класта әҙәбиәтте өйрәнеү Шафиҡ Әминев, Мөхәммәт пәйғәмбәрҙең "Ҡөрьән" китабы хаҡында белешмә биреүҙән башлана, тарихилыҡ принцибын тормошҡа ашырыуҙа ҙур әһәмиәткә эйә булған Ғәли Ибраһимовтың "Кинйә" романынан өҙөк, Б.Бикбайҙың "Ер "поэмаһы, "Ҡаһым түрә" әҫәрҙәрен өйрәнеү күҙ уңында тотола. Әҙәбиәттең һуңғыраҡ осорҙо сағылдырған Р.Ниғмәти, М.Кәрим, Н.Мусин әҫәрҙәрен өйрәнгәндән һуң Р.Ғарипов, Б.Бикбай, Т.Ғиниәтуллин, Р.Назаров, Ҡ.Аралбаев, Ф.Туғыҙбаева ижадтарын өйрәнеү юлы менән бөгөнгө әҙәбиәттең төп һәм мөһим үҙенсәлектәрен асыу мөмкинселеге тыуа. VII- VIII кластарҙа әҙәбиәт уҡытыу С.Юлаев, М.Ғафури, Д.Юлтый, З.Вәлиди, Б.Бикбай, Р.Ниғмәти, Ғ.Сәләм, Һ.Дәүләтшина, М.Әминев, Р.Камал һәм башҡа яҙыусы-шағирҙарҙың әҫәрҙәрен тарихи хронологик принципта өйрәнеүгә нигеҙләнә. Был кластарҙа әҙәбиәт теорияһынан белем киңерәк күләмдә бирелә. Был теоретик мәғлүмәттәр матур әҙәбиәттең специкаһын, идея-эстетик йөкмәткеһен, композиция, жанр һәм тел үҙенсәлектәрен аңлауға хеҙмәт итә. IX класта әҙәбиәт тарихы өйрәнелә. IX класта "Башҡорт әҙәбиәте" курсы башҡорт әҙәбиәте тарихынан , иң күренекле яҙыусылар ижадынан системалы белем биреүҙе күҙ уңында тота.Был класта "Һүҙ сәнғәтенең башы фольклорҙа" булыуы хаҡында төшөнсә биреүҙән һәм башҡорт халыҡ ижадын система рәүешендә өйрәнеүҙән башлап, халыҡ ҡобайырҙары "Урал батыр", "Аҡбуҙат","Иҙеүкәй менән Мораҙым"ды күҙәтеүҙәр менән асыла. Артабан программала боронғо һәм урта быуаттар әҙәбиәте, Болғар осоро, урта быуат шағирҙары, йырауҙар һәм сәсәндәр ижады, 19 быуаттан алып 20 быуат башына тиклемге әҙәбиәтен өйрәнеүгә ваҡыт бүленгән. Шулай уҡ С.Юлаев, М.Өмөтбаев, М.Аҡмулла, М.Ғафури, Р.Фәхретдинов, С.Яҡшығолов, Ш.Бабич кеүек күренекле яҙыусылар тормошо һәм ижады өйрәнелә. Күҙәтеү темаларында әҙәбиәт тарихының төп этаптары тураһында белем бирелә, мөһим әҙәби-тарихи мәғлүмәттәр килтерелә. Әҙәбиәт теорияһы мәғлүмәттәре яҙыусыларҙың ижады һәм айырым әҫәрҙәре менән дә бәйләнештә өйрәнелә Дөйөм белем биреү буйынса Федераль дәүләт стандарттарының бер йүнәлешендә коммуникатив сараларҙы үҫтереү бурысы ҡуйыла.Ошоға ярашлы,әҙәбиәт дәрестәрендә яҙыу һәм һөйләү телмәрен үҫтереүгә иғтибар көсәйтелә.Уҡыусыларҙың яҙыу һәм һөйләү телмәрен үҫтереүгә бәйләп, әҙәби текстарҙы тасуири һөйләү күнегеүҙәре үткәрелә. Эш программаһында һәр класта уҡыусыларҙың яҙма телмәрен үҫтереү өсөн, кластан тыш уҡыу дәрестәре өсөн сәғәттәр бүленде. V класта - 34 сәғәт, аҙнаһына - 1 сәғәт, VI класта - 34 сәғәт, аҙнаһына - 1 сәғәт, VII класта -34 сәғәт, аҙнаһына- 1 сәғәт, VIII класта-34 сәғәт, аҙнаһына - 1 сәғәт, IX класта -68 сәғәт, аҙнаһына - 2 сәғәт. Программа 5 йылға тәғәйенләнә. 
